
a kulabaw i, salaw mingalad kana drekalr i Puyuma. an uniyan dra
bangabangan i uma, an kasedean dratu kiyakarunan i, maalialiw dratu
alialian muka penetrira dra kulabaw. an kadru a kasangalan tu sabak tu
nirumaenan i, muka penetrira dra kulabaw pakasemangal dra nirumaenan.
an mangayaw na drekalr i, marasadrusadru tu rawa na kulabaw. an kadru a
miwalrak tu trau i sabak; an pawawateg aw kiyatrebung dra mutuhitay i,
adriadri dar muka penetrira dra kulabaw pakasemangal dra nirumaenan.

a kulabaw i, marekamenimeni tu pinungaladan.

1.na pukaisa i, amau na kakulabawan. na maekan dra asepan, dra
lumay, dra bunga, tu rami kana rabutr kana bariyaw. na dadawanan i,
kamawan dra kunin tu ikatratrina. tu kinasagaran penetrir dra trau.

2.na pukadruwa i, amau na rabutrubutruan. adri dadawanan i, matrina
tu butru. an mupetrir i, tu alakaw dar.

3.na pukatelu i, amau na garasegas. makarumaruma, makalayalayas
I libelibeng i sabak. pagarasegas makasesek. driyama pungaladay dra
garasegas. aw pinungalad driya dra madradruwayan. menguwatengut dra
pinawti dra lumay. aw mengiyatengit dra kiruwan dra trarub dar. an mitiyu

dra petrir i, tu atelranay. adri maekan a trau.

kulabaw

4.na pukaapat i, amau na kamutis. miludus tu nguwarengur aw angesis.
a baliyangsus kema. adri maekan a trau.

5.na lruwatr i, amau na buniuniyun. makeser emungeung dra
dare. makasabasabak aw melralreet dratu rami dra sinaleman.

an mirawa kana kakulabawan aw kana rabutruwan i, tu labelabaw driya
tu gumulr aw tu truwakay aw tu trapayaw lra. tu niyababak i, tu pusiyaway.
a parimawan kema. uriyay dra gamusur dra tatukem tu siyaw i, salaw
arelret. na trinapayan Ira i, tu kasuwaw muruma. an temuirupan i, ulraya na
niringring tu uriyay dra kamangulr. ulraya na sinakisiw tu uriyay dra tralun.
salaw imaran aw pakainaba dra dradrek.

na Iralrak garem i, tu pakusenayanay Ira na kulabaw. nantu tranguru
kana kulabaw i, tu mayku kana yawan. tu ikur kana kulabaw i, tu sarekudran
kana mumuan. tu tri.Onai kana kulabaw i, tu drana kana bulabulayan. tu
butru kana kulabaw i, tu singsingan kana bangangesaran. tu lubitr kana
kulabaw i, tu Irungpaw kana maaidrangan kema. salaw kasagasagar an

semenay.

